


N002-2019                                                                                                                         14 თებერვალი, 2019
საქართველოს ოკუპირებული ტერიტორიებიდან 
დევნილთა, შრომის, ჯანმრთელობისა 
და სოციალური დაცვის მინისტრს
ბატონ დავით სერგეენკოს

ბატონო დავით,

მოგახსენებთ, რომ ორგანიზაცია „ინიციატივა სოციალური ცვლილებებისთვის“ (ISC), ახორციელებს პროექტს „INSPIRE – 7 სტრატეგია ბავშვთა მიმართ ძალადობის დასაძლევად - საქართველოში“ (დეკემბერი, 2018 - მაისი, 2019),  INSPIRE ფონდის მხარდაჭერით. პროექტი მიზანად ისახავს ერთის მხრივ დაინტერესებული მხარეებისთვის ცოდნის გაზირებას INSPIRE პრინციპების, სტრატეგიებისა და ჩარჩო დოკუმენტის შესახებ და მეორის მხრივ, მულტისექტორული დიალოგის წახალისებას, INSPIRE სტრატეგიებისა და ინტერვენციების ადგილობრივ კონტექსტში დანერგვის ხელშეწყობის მიზნით. პროექტი სამკომპონენტიანია და ითვალისწინებს შემდეგი ძირითადი აქტივობების განხორციელებას:
1. INSPIRE სახელმძღვანელოს ძირითადი დოკუმენტის თარგმნა ქართულ ენაზე და გამოცემა;
2. INSPIRE-საქართველო სამუშაო ჯგუფის დაფუძნება/განვითარება, INSPIRE სტრატეგიების ქართულ კონტექსტში განხორციელების წახალისების მიზნით; 
3. [bookmark: _GoBack]INSPIRE ფორუმის „7 სტრატეგია ბავშვთა მიმართ ძალადობის დასაძლევად“ ორგანიზება/განხორციელება.
წინამდებარე წერილით მოგმართავთ, რათა წარადგინოთ თქვენი სამინისტროს დაქვემდებარების ქვეშ მყოფი, ქვემოთ ჩამოთვლილი, უწყებებიდან თითო-თითო წარმომადგენელი INSPIRE სამუშაო ჯგუფის წევრად და უზრუნველყოთ ამავე პირების მონაწილეობა 3-5 მარტს დაგეგმილ გასვლით ტრენინგში, რომელიც ჩატარდება სასტუმროში „ლოპოტა“ (დამატებითი ინფორმაციისთვის იხ. თანდართული დღის წესრიგი). 
1. სამინისტროს სოციალური დეპარტამენტი (1 წარმომადგენელი)
2. სსიპ სოციალური მომსახურების სააგენტოს მეურვეობა-მზრუნველობისა და სოციალური პროგრამების დეპარტამენტი  (1 წარმომადგენელი)
3. სსიპ “ადამიანით ვაჭრობის  (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი” (1 წარმომადგენელი)

ტრენინგში მონაწილეობის ხარჯებს (მგზავრობა მინი-ავტობუსით, სასტუმროში განთავსება, კვება) ფარავს ორგანიზაცია.

ამასთან, გთხოვთ, ამა წლის 19 თებერვლამდე, მოგვწეროთ შერჩეული წარმომადგენლებიის სახელი, გვარი, პოზიცია და საკონტაქტო ინფორმაცია (მობილური / ელ. ფოსტა) შემდეგ ელ. ფოსტაზე: isc.changes@gmail.com


მადლობას გიხდით თანამშრომლობისთვის.


დანართი 1. ტრენინგის დღის წესრიგი (სამუშაო ვერსია)




      პატივისცემით,
      თამარ ივანიაძე

      _____________
      ა(ა)იპ „ინიციატივა სოციალური ცვლილებებისთვის“
      თავმჯდომარე

